
ABSTRAK 

Kajian ini melibatkan penyaringan sebatian fitokimia iaitu ujian alkaloid, antrakuinon, 

tanin dan sebatian polifenol tumbuhan ubatan, serta penyaringan ke atas pereneatan 

MSG5 ke atas strain yis mutan MKK 1 P386 -MSG5 dengan menggunakan ekstrak 

methanol tumbuhan ubatan. Sebanyak 14 sam pel tumbuhan yang diambil dari hutan 

keeil daerah Ranau untuk tujuan penyaringan iaitu Alstonia scholaris, Blumea 

balsamifera, But-but, Derris sinuala, Elephantopus scaber, Elusine indica, Erechtites 

valerianifolia, Gendarrusa vulgaris, Guioa bijuga, Lantana camara L., Mentha 

arven.~is L., Piper bettie L., Stachytarpheta jamaicensis dan Urena lobala. Daripada 

ujikaji kesemua sampel tumbuhan memberikan tindakbalas positif mengandungi 

sebatian Alkaloid dan Sebatian Pol if enol. Bagi ujian antrakuinon, 6 sampel tumbuhan 

dikenalpasti mengandungi antrakuinon bebas melalui ujian Borntrager iaitu Blumea 

balsamifera, But-but, Elephanlopus scaber, Lantana camara L., Mentha arvensis L., 

dan Piper bettie L., manakala ujian antrakuinon yang terikat sebagai C-glikosida 

mendapati terdapat 4 sampel tumbuhan yang memberikan keputusan positif iaitu But

but, Elephanlopus scaber, Lantana camara L. dan Urena lobala. Manakala hanya 8 

sampel yang mengandungi tanin melalui ujian Ferum klorida (FeCh) dan ujian garam 

gelatin iaitu Blumea balsamifera, Elephantopus scaber, Elusine indica, Erechtites 

valerianifolia, Guioa bijuga, Mentha arvensis L., Stachytarpheta jamaicensis dan 

Urena lobala. Bagi penyaringan perencatan MSG5, kesemua sampel tumbuhan ubatan 

tidak menunjukkan sebarang aktiviti perencatan mahupun kesan toksik ke atas 

pertumbuhan yis mutan MKKI P386_MSG5 berdasarkan keputusan negatif yang 

diperolehi. 

ABSTRACT 

This research was carried to screen the phytochemical compounds such as alkaloids, 

antraquinons, tannins and poliphenols, and to search MSG5 inhibitor using 

MKK 1 P386 -MSG5 yeast mutant from methanol plant extracts. A total of 14 medicinal 

plants species were taken from Ranau forest for the screening purpose that are 

Alstonia scholaris, Blumea balsamifera, But-but, Derris sinuata, Elephantopus 

scaber, Elusine indica, Erechtites valerianifolia, Gendarrusa vulgaris, Guioa bijuga, 

Lantana camara L., Mentha arvensis L., Piper bettie L., Stachytarpheta jamaicensis 

and Urena lobata. Result shows that all the selected samples were tested positive to 

contain the alkaloids and poliphenols. For antraquinon test, a total of 4 samples 

positive which contains free antraquinon substance which are Blumea balsamifera, 

But-but, Lantana camara L. and Piper bettie L., while for antraquinons that bind as C

glikosida test were found in But-but, Elephantopus scaber, Lantana camara L. and 

Urena lobata. In addition only 8 of them contain tannins substance using the Ferum 

Chloride (FeCh) and gelatin salt test. i.e., Blumea balsamifera, Elephantopus scaber, 

Elusine indica, Erechtites valerianifolia, Guioa bijuga, Mentha arvensis L., 

Stachytarpheta jamaicensis and Urena lobata Screening for MSG5 inhibitor using 

MKK 1 P386 -MSG5 mutant yeast strain shows no inhibition or toxics effect observed on 

the growth of yeast mutant MKK 1 P386 -MSG5 indicating the negative result. 

BABl 

PENDAHULUAN 

Sebagai warganegara Malaysia kita seharusnya berbangga dan rasa bertuah kerana 

hidup di bumi yang kaya dengan pelbagai spesies flora dan fauna. Walaupun negara 

Malaysia hanya sebuah negara yang keeil jika dibandingkan dengan negara-negara 

khatulistiwa yang lain iaitu hanya dua peratus daripada daratan dunia, namun hutan 

hujan tropika Malaysia adalah hutan yang terbesar dan tertua di dunia. Khazanah yang 

terkandung di dalam hutan kita adalah aset yang amat berharga dan tidak temilai dari 

segi kepentingan ekonomi dan juga perubatan. 

Jika ditelusuri dan diterokai isi hutan tropika Malaysia, pelbagai jenis 

ekosistem yang dapat dilihat sehingga dikatakan hutan hujan tropika Malaysia adalah 

ekosistem biologi yang paling kompleks. Hutan Malaysia dapat diklasifikasikan 

kepada beberapa jenis ekosistem iaitu hutan dipterokarpa campuran, hutan 

dipterokarpa bukit, hutan paya bakau, hutan paya gambut, hutan batu kapur, hutan 

kerangas, hutan kerapah dan hutan pergunungan (Kamarudin & Latif, 2002). 

Kepelbagaian ekosistem semul~adi ini dapat dilihat di hutan hujan tropika Malaysia 

terutamanya di Sabah dan Sarawak. 

Dunia barat kini sedang mengalami 'Revolusi Hijau ' yang melibatkan pelbagai 

aspek dalam kehidupan mereka yang secara tidak langsung turut memberi kesan baik 

kepada ekonomi negara sedang membangun. Satu daripada perubahan yang ketara 

adalah kesedaran dan kepekaan tentang bahan kimia sintesis dan kecenderungan untuk 

menggunakan apa juga yang dikatakan semulajadi dalam makanan, ubatan, pertanian, 

kosmetik dan lain-lain lagi (Said, 1995). Kesedaran ini membawa dan mendorong para 

penyelidik untuk menerokai dan seterusnya melakukan kajian yang lebih mendalam 

ke atas hasilan semulajadi tumbuhan. Senario ini menjadikan hutan Malaysia salah 

sebuah tempat tumpuan kajian oleh para penyelidik kerana kekayaan sumber hasilan 

semulajadinya (Said, 1995). 

Kepentingan memelihara ekosistem yang kaya dengan khazanah yang 

berpotensi tinggi dalam perubatan amat penting bagi membolehkan warisan zaman-

berzaman yang diwarisi ini dapat dikembangkan dan dimajukan dengan sentuhan 

moden sains dan teknologi agar khazanah ini dapat dimanfaatkan sebagai sumber 

ubatan hasilan semulajadi bersumberkan tumbuhan. Menurut Burkill (1935), daripada 

13,000 spesies tumbuhan berbunga di Malaysia, 10 peratus telah dicatatkan sebagai 

tumbuhan ubatan. lumlah ini hanya dicatatkan berdasarkan kajian ke atas hutan 

semenanjung Malaysia sahaja, belum tennasuk hutan Sabah dan Sarawak. 

Kajian yang terbaru dicatatkan bahawa terdapat 12,000 spesies tumbuhan yang 

boleh didapati di Malaysia dan hanya 1000 spesies sahaja yang telah dikenalpasti 

mempunyai nilai perubatan tradisional (Said, 1995). Nilai ini menunjukkan 

pengurangan bilangan spesies dalam beberapa dekad atau ada kemungkinan bahawa 

spesies lain masih belurn ditemui dan dikenalpasti, namun daripada jumlah yang 

dinyatakan menunjukkan bahawa potensi untuk mendapatkan hasilan semulajadi 

daripada hutan hujan tropika Malaysia masih tinggi dan peluang kejayaan dalam 

bidang farmaseutikal masih terbuka luas. 

Pertubuhan Kesihatan Sedunia (WHO) telah mengesahkan bahawa lebih 80 

peratus penduduk di negara membangun masih bergantung kepada hasilan semulajadi 

atau herba dalam sistem penjagaan kesihatan mereka (Sai<L 1995). Perkembangan 

teknologi dalam kajian ke atas hasilan semulajadi tumbuhan disamping kesedaran, 

mengubah tingkahlaku masyarakat dalam pemilihan jenis perubatan dari dadah moden 

kepada hasilan semulajadi daripada tumbuhan ubatan. Pasaran fitokimia di negara-

negara membangun semakin meningkat setiap tahun dimana pada tahun 1995 Eropah 

telah mengimport tumbuhan untuk dijadikan dadah dengan nilai $ 3.6 biLion. Pada 

masa kini daripada 25 dadah paling laris di dunia, 30 peratus daripadanya adalah 

daripada hasilan semulajadi (Kong et al., 2003). Perkembangan ini memberi tanda 

bahawa ubatan daripada hasilan semulajadi akan menjadi satu altematif dan bakar 

akan menguasai pasaran pada masa akan datang. 

Perkembangan ini memberi peluang kepada para penyelidik negara 

terutamanya ahli-ahli bioteknologi dan penyelidik tumbuhan untuk meneroka dan 

mengkaji tumbuhan semulajadi hutan hujan tropika Malaysia bagi memanfaatkan 

hasilan semulajadi hutan kita untuk dimajukan ke peringkat yang tinggi seterusnya 

menguasai pasaran dunia dalam membekalkan ubatan daripada hasilan semulajadi. 

Spesies yang telah dikenalpasti potensinya sebagai tumbuhan ubatan daripada 

sejumlah 12,000 spesies yang ada di hutan kita terdiri daripada pelbagai famili dan 

kebanyakan tumbuhan int telah lama digunakan oleh generasi yang terdahulu sebagai 

sum her ubatan dalam perubatan tradisional. 

Tumbuhan ubatan yang dikenalpasti ini mempunyai sejarah dan peristiwa 

tersendiri yang dijadikan rujukan oleh generasi terdahulu dalam mengklasifikasikan 

tumbuhan yang mempunyai nilai ubatan dan pengetahuan ini telah diturunkan dari 

generasi ke generasi. Tumbuhan ubatan adalah pelbagai, dari spesies monokotiledon 

dan juga dikotiledon yang terdiri daripada tumbuhan bersaiz kecil sehinggalah kepada 

tumbuhan yang bersaiz besar, spesies yang renek, tinggi, menjalar, memanjat, 

berbunga dan berbuah serta mempunyai kepelbagaian dari segi hentuk fizikal, habitat 

dan sifatnya. Bahagian-bahagian tumbuhan yang biasa diambil sebagai sumber ubatan 

terdiri daripada daun, batang dan akar. Penggunaan ubatan tradisional daripada hasilan 

semulajadi ini masih digunakan sehingga kini sebagai altematifyang berkesan kepada 

ubatan moden malah ada sesetengahnya yang telah dikomersilkan. 

Pada masa kini hasilan semulajadi atau juga dikenali sebagai ubatan herba 

dalam perubatan tradisional telah bemilai tinggi dalam pasaran antarabangsa 

berdasarkan kepada jumlah import oleh negara-negara Eropah ke atas ubatan ini. 

Oaripada angka-angka tersebut, kita dapat menganggarkan betapa beruntungnya kita 

di negara ini terutamanya di bahagian Timur Malaysia, Sabah dan Sarawak kerana 

kekayaan sumber tumbuhan herba yang banyak dan berpotensi diteroka untuk tujuan 

kajian. Berdasarkan kajian yang lalu, spesies yang telah dikenalpasti masih kurang 

berdasarkan liputan etnobotani di Malaysia iaitu hanya 12 peratus di Sabah dan 11 

peratus di Sarawak (Kamarudin & Latif, 2002). Dengan memherikan fokus kepada 

hutan Sabah, jumlah ini hanya meliputi sebahagian keeil hutan Sabah yang luas dan 

kaya dengan pelbagai spesies tumbuhan ubatan dan herba yang berguna serta 

mempunyai nilai komersil yang tinggi. 

Perkembangan dan pengiktirafan terhadap perubatan tradisional memberi nilai 

keyakinan terhadap ubatan daripada hasilan semulajadi dan menjadikan 

kecenderungan orang ramai kini beralih kepada sumber semulajadi sebagai sumber 

perubatan. Kecenderungan ini menjadikan sumber semulajadi ini bernilai tinggi dan 

berpotensi tinggi untuk dimajukan kepada peringkat yang lebih tinggi. Adalah 

menjadi satu kerugian yang besar sekiranya kita tidak menerokai potensi yang dimiliki 

oleh hutan kita iaitu tumbuhan ubatan yang pelbagai dan tumbuh di tempat kita 

sendiri. Sekiranya kita dapat menerokai potensi hasilan semulajadi daripada tumbuhan 

ubatan yang terdapat di Sabah sahaja dan mengkomersilkannya seperti mana yang 

telah dilakukan oleh Eropah, sudah pasti akan memberikan pulangan yang sangat 

lumayan dan secara tidak langsung akan merangsang perkembangan ekonomi negara 

sebagai pengeluar dan pembekal utama ubatan daripada hasilan semulajadi kepada 

pasaran luar terutamanya negara-negara maju. 

Menyedari hakikat ini, kami telah menjalankan kajian ke atas beberapa spesies 

tumbuhan ubatan yang terdapat di Sabah melalui penyaringan fitokimia dan juga ujian 

aktiviti biologi ke atas spesies tumbuhan ubatan ini. Terdapat dua objektif utama yang 

ingin dicapai dalam kajian kami ini iaitu; 

a) Menentukan kehadiran sebatian fitokimia iaitu alkaloid, antrakuinon serta 

tanin dan sebatian polifenol dalam setiap sampel tumbuhan ubatan. 

b) Menguj i aktiviti perencatan MSG5 ke atas pertumbuhan yis strain MKK 1 P386_ 

MSG5 dalam setiap sam pel tumbuhan ubatan. 

BAB2 

ULASAN LITERATUR 

2.1 Sampel Tumbuban Ubatan 

2.1.1 Alstonia scholaris 

Alstonia scholaris (Foto 2.1) merupakan tumbuhan berkayu yang bertabur secara 

meluas dan semulajadi di hutan tropika. Nama tempatan tumbuhan ini adalah 

Jelutung, Pulai atau Rejang (Melayu), Gite (Bau) dan Tembirog (Dusun). Spesies ini 

biasanya berhabitat di kawasan tanah rendah hingga ke pergunungan. Ciri tumbuhan 

adalah berketinggian sederhana sehingga setinggi 36 meter, diameter 240 em, kanopi 

bak pagoda, rata dan padat. kuJit liein dan berwarna perang. Daun eliptik, 5 hingga 8 

susunan berukuran 7 em panjang dan 2 em lebar (Kamarudin & Latif, 2002). Spesis 

ini berbunga pada bulan september hingga Oktober. Kebanyakan spesies tumbuhan ini 

merupakan spesies yang bernilai komersil dalam industri pembalakan. Spesies ini 

adalah daripada famili Apocynaeeae. 

Bahagian spesies ini yang digunakan dalam perubatan tradisional adalah kulit 

kayu yang digunakan untuk mengubati dan merawat malaria, sakit gigi, sengal-sengal 

sendi dan gigitan ular. Selain itu spesies ini juga digunakan untuk mengubati demam, 

UMS 
UNIVERSITI MALAYSIA SABAH 



7 

cirit-birit dan disentri kronik. Kepahitan daripada rebusan kulit tumbuhan ini boleh 

membantu menambah selera makan (Burkill, 1935). Said (2000) mengatakan bahawa 

getah pokok ini boleh merawat penyakit campak dengan menyapukannya pada 

bahagian bad an berkaitan. 

Foto 2.1 Alstonia scholaris 

2.1.2 Blumea balsamifera 

Blumea balsamifora (Foto 2.2) merupakan spesies yang banyak tumbuh di Borneo dan 

bertabur secara meluas kebanyakan negara asia. Nama tempatan tumbuhan ini ialah 

Capa Sembong, Mambong (Melayu) dan juga dikenali sebagai Tawawo dalam suku 

kaum Dusun Sabah.Tumbuhan ini boteh didapati di kawasan tanah lapang, kawasan 

sepanjang jalan raya dan berhampiran semak. Tumbuhan ini adalah dari jenis syrub, 2 

hingga 3.5 meter tinggi, berbau kuat, daun seperti membran dan berbulu halus. Bunga 

berwama kuning dan bertukar menjadi merah apabila kering (Kamarudin & Latif, 

2002). Spesies ini adalah dari famili Asteraceae. 

Spesies ini digunakan secara meluas dalam perubatan tradisional sebagai 

rawatan kepada wanita lepas bersalin, merawat luka dalaman, rawatan sengal-sengal 

sendi dan otot (Kamarudin & Latif, 2000). Selain itu spesies ini juga digunakan untuk 

merawat sakit kepala akibat imflamasi pada rongga sinus dan masalah peradangan 

pundi kencing atau sisti sis (Herminia, 1999). Menurut kajian yang terdahulu 

tumbuhan ini mengandungi sebatian kimia alkaloid, tanin dan saponin. 

Foto 2.2 Blumea balsamifera 

2.1.3 But-but 

But-but (nama tempatan) (Foto 2.3) merupakan spesies yang jarang dijumpai dan 

biasanya hanya tersebar di sesetengah tempat. Spesies ini juga jarang dijumpai di 

Borneo dan hanya tumbuh di beberapa tempat di Sabah. Habitat spesies ini adalah di 

kawasan yang terlindung seperti hutan, di bawah rumpun buluh atau rimbunan pokok. 

Ciri-eiri tumbuhan adalah herba berbatang setinggi 0.5 hingga 1.5 meter dan 

mempunyai ranting yang banyak. Daun berukuran 5 em x 2 em dan tangkai daun 0.5 

hingga I em panjang. Buah bulat dan mempunyai unjuran berbentuk paruh I hinga 1.5 

em berwarna perang kemerahan. 

Menurut sumber daripada penduduk tempatan spesies ini dipereayai dapat 

menyembuhkan tulang terseliuh dan merawat tulang yang patah dengan menggunakan 

daun yang ditumbuk dan ditampal pada bahagian yang sakit. Nama tumbuhan ini juga 

di ambit daripada nama burung yang dipereayai menggunakan daun tumbuhan ini 

untuk membina sarang serta sumber ubatan untuk anaknya. Tiada kajian-kajian lepas 

yang diperolehi berhubung dengan tumbuhan ini dan maklumat yang diperolehi hanya 

bersumberkan daripada penduduk tempatan. Tumbuhan ini masih dalam proses kajian 

dan pengenaJpastian. 

Foto 2.3 But-but 

2.1.4 De"is sinuata 

Derris sinuala (Foto 2.4) adalah spesies yang tumbuh di hutan tropika di kebanyakan 

negara dan bertabur meluas terutamanya di kepulauan Borneo. Tumbuhan ini dikenali 

sebagai Temis-emis dalam bahasa tempatan sabah. Tumbuhan ini merupakan syrub 

berkayu, pangkal kayu bulat, urat daun 5 hingga 7 pasang dan kedudukan bunga 

berjauhan. Buah muda hijau dan berwama putih seteJah masak. Kaliks berbentuk 

cawan, licin dan ovari pub sen (Kamarudin & Latif, 2002). Habitat spesies ini biasanya 

di kawasan yang terlindung dan agak redup seperti di bawah pokok. 

Tumbuhan ini digunakan secara tradisional untuk merawat sakit dada dan juga 

untuk membuang panas badan. Kaedah yang digunakan adalah dengan meminum 

rebusan daun pokok ini atau menampal daun yang telah diturnbuk pada dada untuk 

